ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 19-Ի N723-Լ ԵՎ 2022 ԹՎԱԿԱՆԻ ՀՈՒՆԻՍԻ 23-Ի N932-Լ ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Ֆինանսների նախարարություն
	06.12.2022
N 01/29/21459-2022

	Ի պատասխան ս․ թ․  նոյեմբերի 21-ին ուղարկված թիվ ՆՄ/ԱԳ-2-2/29236-2022 գրության՝ հայտնում ենք, որ «Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշմումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ ֆինանսների նախարարությունը դիտողություններ կամ առաջարկություններ չունի։ 
	Ընդունվել է ի գիտություն։

	1. Էկոնոմիկայի նախարարություն
	12.12.2022
N  01/19239-2022

	«Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունը առաջարկություններ և առարկություններ չունի։
	Ընդունվել է ի գիտություն։ 


	1. Կենտրոնական բանկ 
	06.12.2022
N 15.1-07/0894-22

	Հայտնում ենք Ձեզ, որ անկանխիկ եղանակով վճարումներից կենսաթոշակառուներին հետվճար տրամադրելու պետություն-մասնավոր սոցիալական փոխգործակցության միջոցառմանը ներկայումս մասնակցող թվով 4 առևտրային բանկերն իրենց պատրաստակամությունն են հայտնել նախագծի՝ մինչև 2023 թվականի հուլիսի 1-ը ժամկետով երկարաձգմանը, ինչպես նաև «Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշմամբ (այսուհետ՝ Նախագիծ) առաջարկվող փոփոխություններին և ծառայությունների շրջանակի ընդլայնմանը: Տեղեկացնում ենք նաև, որ այս պահին «ՎՏԲ-Հայաստան» ՓԲԸ-ն ունի որոշակի խնդիրներ՝ կապված Նախագծով առաջարկվող՝ ծառայությունների ընդլայնված շրջանակի պատշաճ մատուցման հետ, որի մասով այս պահին ընթանում են որոշակի քննարկումներ:
	
 


	Միևնույն ժամանակ առաջարկում ենք.
1. Նախագծով կենսաթոշակների հետվճարից հաշվարկում բացառել Շահումով խաղերի, ինտերնետ շահումով խաղերի և խաղատների մասին Հայաստանի Հանրապետության օրենքի իմաստով շահումով խաղերի, մեքենայացված խաղերի և կենդանի մասնակցության համար կատարված անկանխիկ վճարները,
	Ընդունվել է:
Նախագիծը խմբագրվել է:

	2. 2023 թվականի հուլիսի 1-ից հետո Ծրագրի շարունակականության ապահովման և հետագա պայմանների հստակեցման հարցերին համատեղ անդրադառնալ 2023 թվականի առաջին եռամսյակի ընթացքում՝ համապատասխան հաշվարկների և վերլուծությունների հիման վրա,
	Ընդունվել է ի գիտություն:


	3. Որոշման նախագծի առաջին մասի 2-րդ կետի «ա» ենթակետում հավելվածի 4-րդ կետի 6-րդ ենթակետի առաջարկված խմբագրությունում «կատարելու անկանխիկ ձևով վճարումներ» բառակապակցությունը փոխարինել «...կատարելու անկանխիկ եղանակով նախաձեռնած վճարումներ» բառակապակցությամբ: Առաջարկվող փոփոխությունը պայմանավորված է հետևյալով. 
«Անկանխիկ գործառնությունների մասին» օրենքի  3-րդ հոդվածի 1-ին մասի առաջին կետի համաձայն, անկանխիկ ձևով գործառնությունը (վճարումը) ենթադրում է նաև կանխիկ եղանակով նախաձեռնված վճարում, ուստի կարող է տարընկալում առաջանալ, որ վճարային տերմինալներով կամ բանկի մասնաճյուղում կանխիկով նախաձեռնած վճարումը (օրինակ՝ կանխիկ եղանակով նախաձեռնված կոմունալ վճարումը) ևս դիտարկվի որպես անկանխիկ ձևով վճարում, ինչը հակասում է կենսաթոշակառուներին հետվճար տրամադրելու ծրագրի էությանը: Ուստի առաջարկում ենք կիրառել «անկանխիկ եղանակով նախաձեռնած» եզրույթը։
	Ընդունվել է:
Նախագիծը խմբագրվել է:

	Հայտնում ենք Հայաստանի Հանրապետության կենտրոնական բանկի պատրաստակամությունը մասնակցել նաև կազմակերպվող քննարկումներին՝ անդրադառնալու Ծրագրի շրջանակում իրավակիրառ պրակտիկայում ի հայտ եկած այլ խնդիրներին։
	Ընդունվել է ի գիտություն: 


	1. Պետական եկամուտների կոմիտե
	28.11.2022
N 01/3-4/86299-2022

	Հայաստանի Հանրապետության պետական եկամուտների կոմիտեն քննարկել է Հայաստանի Հանրապետության կառավարության 2022 թվականի մայիսի 19-ի N723-Լ և 2022 թվականի հունիսի 23-ի N932-Լ որոշումների մեջ փոփոխություններ և լրացումներ կատարելու մասին» կառավարության որոշման նախագիծը, ինչի կապակցությամբ հայտնում ենք, որ նախագծով առաջարկվող կարգավորումների վերաբերյալ առարկություններ և առաջարկություններ չկան:
	Ընդունվել է ի գիտություն։ 



	1. Արդարադատության նախարարություն

	13.12.2022
N /27.2/55644-2022

	[bookmark: _dx_frag_StartFragment]    Ի պատասխան Ձեր՝ 2022 թվականի դեկտեմբերի 8-ի թիվ ՆՄ/ԱԳ-2-2/30902-2022 գրության՝ կից ներկայացվում է «Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ վերաբերյալ Հայաստանի Հանրապետության արդարադատության նախարարության կարծիքը:  

	

	1.«Հայաստանի Հանրապետության կառավարության 2022 թվականի մայիսի 19-ի N 723-Լ և 2022 թվականի հունիսի 23-ի N 932-Լ որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ վերնագիրն առաջարկում ենք խմբագրել՝ «որոշումների մեջ» բառերը փոխարինելով «որոշումներում» բառերով:
	Չի ընդունվել:
Ներգոյական հոլովով երկու ձևակերպումն էլ համարժեք են և չկա որևէ առանձնահատկություն դրանց կիրառության մեջ։
Բացի այդ, միայն այս տարի ընդունվել է Կառավարության 4 որոշում «որոշումների մեջ» ձևակերպմամբ (31.03.2022 N 425-Ն, 15.04.2022 N 509-Ն, 23.04.2022  N 544-Ն, 24.11.2022 N 1820-Ն)։

	2.Նախագծի նախաբանից առաջարկում ենք հանել «Հայաստանի Հանրապետության Սահմանադրության 146-րդ հոդվածի 4-րդ մասը և» բառերը:
	Ընդունվել է:
Նախագիծը խմբագրվել է:

	3.Նախագծի 2-րդ կետի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջին, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Նախագիծը խմբագրվել է:


	[bookmark: _GoBack]4.Միաժամանակ հայտնում ենք, որ անհրաժեշտ է Նախագծի 2-րդ կետում ՀՀ կառավարության 2022 թվականի հունիսի 23-ի N 932-Լ որոշման անվանումը վերանայել՝ նշելով ճիշտ ամսաթիվը և վերնագիրը:
	Ընդունվել է:
Նախագիծը խմբագրվել է:

	5.Նախագծի 3-րդ կետով նախատեսված կարգավորումը լրացուցիչ պարզաբանման կարիք ունի՝ նկատի ունենալով այն հանգամանքը, որ նախագծի հիմնավորման համաձայն միջոցառումն արդեն իսկ գործում է և նախագծով նախատեսվում է միջոցառումը դարձնել շարունակական՝ դրա գործողության ժամկետը երկարաձգելով մինչև 2023 թվականի հուլիսի 1-ը:
	 Ընդունվել է:
Նախագիծը խմբագրվել է:



